
MM. André Bauler, Gilles Baum, Mme Simone
Beissel, MM. Eugéne Berger, Lex Delles, Mme
Joélle Elvinger, MM. Gusty Graas, Max Hahn,
Alexander Krieps, Claude Lamberty, Edy Mertens
et Mme Lydie Polfer;

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini.

Ont voté non: MM. Gast Gibéryen, Fernand
Kartheiser et Roy Reding;

MM. Marc Baum et David Wagner.
(Interruption)

Neen, et ass kee Problem. A bei deem heite
Projet brauch ech net déi traditionell Fro ze
stelle vun der Dispens vum zweete verfassungs-
méissege Vott, well dat hei jo en éischte Vott
ass. Merci.

Da géife mer zum néchste Punkt vum Ordre du
jour iwwergoen. Dat ass de Projet 7103, d’Em-
setzung vun enger Direktiv am Berdich vun de
Fraisen op de Konten. An d'Wuert huet direkt,
en ass scho prett, den Har Rapporteur, den Hér
André Bauler.

5.7103 - Projet de loi relative aux
comptes de paiement et portant:

1. transposition de la directive
2014/92/UE du Parlement européen
et du Conseil du 23 juillet 2014 sur
la comparabilité des frais liés aux
comptes de paiement, le chan-
gement de compte de paiement et
I'acceés a un compte de paiement as-
sorti de prestations de base; et

2. modification de la loi modifiée du
15 décembre 2000 sur les services fi-
nanciers postaux

Rapport de la Commission des Finances et
du Budget

B M. André Bauler (DP), rapporteur.- Merci,
Har President. Dir Dammen an Dir Haren, egal
wéi een Zeenario déi europdesch Institutiounen
an de kommende Joren och aschloe waerten,
de Marché unique an d’Stderkung bezéiungs-
weis d'Verdéiwung vum groussen europaesche
Bannemaart sinn a bleiwen eng wichteg Auf-
gab vun der Européescher Unioun. An deem
Sénn ass et och richteg, fir déi aktuell
Schwéchte vun eisem gemeinsame Wirtschafts-
raum ze analyséieren.

Duerch déi laang national Geschicht vun den
eenzelne Memberstaten ass et verstandlech,
datt et haut énnerschiddlech Standarden an
der EU gétt, wat d’Finanzproduiten ugeet. Dés
Ennerscheeder féieren awer a verschiddene
Berdgicher zu Situatiounen, wou de Marché
unique net spille kann. Et gétt also Barrieren,
Hirden, déi déi wirtschaftlech Konkurrenz net
zum Droe komme loossen. Dat ass zum Beispill
de Fall bei Bankkonten, wou et fir de Client net
émmer einfach ass ze verstoen, wéi vill Fraisen
hie bei wéi enge Servicer letztendlech ze
bezuelen huet.

Well d’Lanner hei verschidde Manéieren hunn,
dést unzeginn, gétt de Konsument dru gehén-
nert, fir genau deen Typ vu Konto ze huelen,
deen am beschten op seng Besoine passt.

Har President, de Gesetzesprojet N°7103 gouf
de 16. Dezember 2016 vum Finanzminister de-
oséiert. Den 1. Februar 2017 huet d’Union
uxembourgeoise des consommateurs hiren
Avis zum Projet de loi ugeholl. Den Avis vun
der Chambre de Commerce datéiert vum 24.
Februar.

A sengem Avis vum 7. Abréll déses Joers hat de
Statsrot zwou formell Oppositiounen ausge-
schwat, op déi ech spéider nach ganz kuerz ze
schwatze waert kommen. E komplementéren
Avis war bei désem Gesetzesprojet awer net er-
fuerdert. De schréftleche Rapport ass de 24.
Mee an der Cofibu ugeholl ginn.

Har President, den Text, dee mer de Métteg
virun eis leien hunn, setzt eng européesch
Direktiv an dat nationaalt Recht ém. Et handelt
sech ém d'Direktiv 2014/92 vum Parlement eu-
ropéen a vum Conseil vum 23. Juli 2014
iwwert d’Comparabilitéit vun den ,Frais liés
aux comptes de paiement, le changement de
compte de paiement et I'accés a un compte de
paiement assorti de prestations de base”.

Ech hat et schonn ugeschwat: Am Moment
kann de groussen européesche Bannemaart bei
Bankkonten net voll spillen, well an deenen
eenzelne Memberstaten aner Standarde vir-
herrschen, wat d’Informatiounen zu der
Kaschtestruktur vun esou Konten ugeet. Och
wann d'Direktiv 2007/64 scho Regelen opge-
stallt hat, wat d'Transparenz bei Bankfraisen
ugeet, sou ass et awer fir de Konsument weider
schwéier, verschidden Offere vu Konten ze ver-
gldichen, besonnesch téschent verschiddene

Lanner. Et ginn an désem Sénn Hindernisser fir
en effikasse Marché unique op europaeschem
Niveau. Wann de Konsement d’Produiten, an
désem Fall d'Bankkonte mat hire Servicer a
Fraisen, net objektiv an einfach matenee ver-
glaiche kann, da kann och d’Logik vum Banne-
maart net voll spillen.

Et ass och haut dacks esou, datt verschidde
Stéit mat besonnesch niddrege Revenuen et
villfach schwéier hunn, e Konto opzemaachen.
Si sinn an désem Sénn vun der Finanzwelt aus-
geschloss.

Fir op dés Emstinn ze reagéieren, verfollegt
d’Direktiv en drdifachen Objet.

Als Eischt geet et ém d'Fixéiere vu gemeinsame
Regelen, wat d'Transparenz an d'Verglaichbar-
keet vun de Fraisen op Bankkonten ugeet. Do-
madder ass et fir de Konsument meéi einfach
erauszefannen, wéi vill Fraisen hien am Ganze
bezilt a wéi en domadder par rapport zu Konte
vun anere Banke lait.

Hei geet et dréms, eng uniform a standardi-
séiert Terminologie anzeféieren, soudatt een
net Appel mat Biere verglaicht. De Client kritt
och en Dokument, op deem d’Késchte vun de
wichtegste Bankservicer festgehale sinn an och
an enger einfacher Sprooch erkldert ass, ém
wat et sech eigentlech genau heibdi handelt.
An désem Zesummenhang huet de Finanzmi-
nistere eis och déi provisoresch Léscht vun
deene Basisservicer zoukomme gelooss, déi
d’CSSF un déi europdesch Bankenautoritéit
weiderginn huet.

Kuerz a knapp formuléiert: Iwwert de Relevé
des frais kritt de Konsument also eng all-
gemeng Iddi zu de Fraise vun engem be-
stémmten Typ vu Kont. Zu Létzebuerg ass
d’CSSF d’Autorité compétente an désem
Doman a se waert och en Internetsite op d'Bee
stellen, op deem een d’Eegeschafte vu ver-
schiddene Konte gratis a seier matenee ver-
gldiche kann.

Da ginn, zweetens, och gemeinsam Regele
fixéiert, déi appllzelert ginn, wann de Client de
Kont wiesselt a bei eng aner Bank innerhalb
vun der Europdescher Unioun geet. Hei geet et
dréms, datt et méi einfach fir de Konsument
ass, de Kont ze wiesselen. Fir d’Mobilitéit vun
de Clienten ze verbesseren, ginn och hei uni-
form Regelen iwwerholl. Sou weess de Client
genau, wéi eng Kaschten e Changement vum
Kont fir hie bedeite waert. Dat heescht net on-
bedéngt, datt d’Kaschten ewechfale waerten.
D’Banke mussen dem Client awer eng Héllef
ubidden, wann désen e Kont an engem anere
Land opmaache wéllt.

Am Allgemengen ass ze soen, datt dés Direktiv
sech net mat der Gratuitéit vu Bankservicer
beschaftegt, méd mam Opstelle vu gemeinsame
Regele fir de Marché unique, fir deen och wei-
derzebréngen.

Leschten Enns ginn och nach gemeinsam Re-
gele festgehalen, déi et all de Konsumenten er-
labe sollen, e Kont bei enger Bank opmaachen
ze kénnen. Domadder musse verschidde Ban-
ken e Basiskonto opmaachen, wa se dat gefrot
ginn.

Hei goufen zwou Konditiounen zréckbehalen.
Eng Kéier falen déi Instituter drénner, déi op
d’'mannst 25 Agencen hei am Land hunn an
déi minimum 2,5% vun den Dépobts garantis,
de garantelerten Depoten halen. Domadder
wieren et hei zu Létzebuerg d'Spuerkeess,
d’Raiffeisenbank, d’BGL BNP Paribas, d’BIL an
och d’Post.

Et ass och nach ze soen, datt d'Gesetzgebung
iwwert de Blanchiment natierlech iwwert deé-
sem Droit d’acces steet.

Hér President, ech kommen dann och op déi
eenzel Avisen ze schwatzen.

D’ULC huet drop higewisen, datt et bei eise
belschen a franséischen Nopere schonn Online-
plattforme gétt, fir d’Kontosfraisen ze verglai-
chen, a weist sech zefridden, datt d'CSSF elo
och esou e Site an d’Liewe ruffe waert. Fir si
geet de Projet an déi richteg Richtung, well en
dem Client méi a méi kloer Informatioune gétt.

D’Chambre de Commerce mécht besonnesch
zwou Remarquen. Eischtens weist si drop hin,
datt et sech bei désem Projet de loi wuel ém
eng Simplification administrative fir de Client
handelt, déi awer mat Obligatiounen op der
Séit vun de Banke verbonnen ass.

Zweetens bedauert d’'Handelskummer, datt de
Gesetzgeber d'Optioun net zréckbehalen huet,
fir ze verlaangen, datt de Client och e veri-
tablen Intérét a agir hatt, ier d'Bank e Konto
opmaache muss. Si bedauert och, datt den
Text vum Projet de loi de Fall net virgesait,
wann de Client falsch oder guer keng Informa-
tioune géif uginn.

Den 2. Mee huet de Vertrieder vum Finanzmi-
nistere eis awer an der Kommissioun erklaert,

datt d’Bank an désem Fall kee Kont opmaache
misst, dat, well se net ka sécher sinn, ob hei-

madder keng Aktivitéite vu Blanchiment be-
driwwe kéinte ginn. An désem Sénn sinn dés
Fall also implizitt geregelt.

Dann zum Conseil d’Etat, déi jo zwou formell
Oppositiounen opgeworf hat, dat an den Arti-
kelen 23 an 29. Am Allgemengen ass ze soen,
datt d'Cofibu de Statsrot op désen zwee
Punkte suivéiert an dése Remarqué Rechnung
gedroe gouf.

Fir den Detail gouf beim Artikel 23 eng onkloer
Formulatioun opgeworf. Den éischte Paragraf
zweeten Alinea gesdit vir, datt d’CSSF all Joer
eng Léscht mat deenen Instituter festhalt, déi
énnert déi nei Regele falen. Aus deem Text, dee
mer am Ufank haten, hatt ee kénne schléissen,
datt, wann eng Bank d’Kritdren dat engt Joer
net méi erféllt, da misst se sech trotzdeem
nach zwee Joer un d’Regele vun der Direktiv
halen. Dat ass awer net dat, wat vun der Direk-
tiv geduecht war. Fir hei méiglech Méssver-
standnisser ze verhénneren an dem Konsument
Kloerheet ze verschafen, huet d’Cofibu den 2.
Mee déses Joers de Statsrot suivéiert an de
leschte Saz vum Alinea 2 vum éischte Paragraf
gestrach.

Beim Artikel 29 huet de Statsrot sech d’Fro ge-
stallt, ob den Text d'Direktiv an hirer ganzer
Form, also komplett transposéiert hatt. De
Statsrot freet sech hei, ob eng penal Infraktioun
vis-a-vis vum Finanzinstitut als Abus vum Zou-
gangsrecht zu engem Kont gewdert ka ginn.
Och hei huet d'Cofibu de Statsrot suivéiert an
de Punkt 6 vum zweete Paragraf gestrach.

Har President, vldicht nach e Wuert zum Délai
de transposition. Jo, et huet méi laang ge-
dauert, bis de Projet de loi deposéiert gouf, dat
awer, fir mat villen Associatiounen an Institu-
tiounen aus dem Secteur ze schwatzen. Ech
denken, dat war de richtege Wee, well et gesait
ee jo awer elo, datt mer en Text virleien hunn,
deen ausgerdift ass an deen d’Strooss halt.

De Gesetzestext, iwwert dee mer op déser Plaz
schwatzen, kann némmen am Sénn vum Kon-
sument sinn, dat, well méi kloer Informa-
tiounen iwwert déi verschidde Konten uge-
buede ginn, grad och iwwer eng Internetsait.
Némme wann de Konsument op eng ver-
standlech Manéier vergldiche kann, wéi ee
Kont am beschten op hien zougeschnidden
ass, kann hien dee Produit fannen, deen zu him
passt an deen hien ergo zefriddestellt.

Domadder gétt de Marché unique gestaerkt an
déi verschidde Finanzakteure maache sech EU-
wdit eng méi gesond Konkurrenz. Och dést
kann némmen am Interét vun de Konsumente
sinn, well bekanntlech belieft d’Konkurrenz jo
d’Geschaft.

Duerfir wéll ech och dem Finanzminister, senge
Mataarbechter, déi eis douewen trei nolausch-
teren, an och de Kolleegen aus der Finanz-
kommissioun natierlech bezéiungsweis dem
Greffe fir déi gutt Zesummenaarbecht Merci
soen a ginn dann och heimat den Accord vun
eiser Fraktioun.

Merci fir Ar Opmierksamkeet.
B Plusieurs voix.- Trés bien!

B M. Mars Di Bartolomeo, Président.- Ma
da soen ech och nach dem Har Rapporteur
Merci. An d’Wuert huet elo den Har Mosar.

Discussion générale

B M. Laurent Mosar (CSV).- Jo, Merci, Har
President. Fir d’Eischt Merci dem Rapporteur
André Bauler, deen, wéi mir dat vun him
gewinnt sinn, op eng roueg, sachlech a kom-
petent Aart a Weis dése Projet am Detail virge-
stallt huet. Mir waerten och désem Projet eis
Zoustémmung ginn.

Ech mengen, en huet et gesot: Et sinn hei zwee
wesentlech Punkten an deem Projet. Dat eent,
dat ass den Acces vun all Bierger op e Konto an
der EuroEéescher Unioun. Dat ass also e
wesentlecht Recht vun all Bierger. Dat gétt
nach eng Kéier duerch dést Gesetz respektiv
duerch dés Direktiv ganz kloer énnerstrach.

Deen zweete Volet, an ech mengen, de Rap-
porteur huet dat och gesot, dat ass dee Punkt
iwwert d'Transparenz, deen natierlech haapt-
sachlech dem Consommateur zeguttkénnt, fir
datt an Zukunft och jiddweree weess, wat déi
eenzel Prestatiounen, déi e vun deenen een-
zelne Banke gemaach kritt, waerte kaschten.

Ech wéll awer vidicht nach eng Kéier op de
Punkt hiweisen, datt jo och d’CSSF soll an den
nachste Wochen en Internetsite maachen, wou
also all Bierger an all Consommateur an Zu-
kunft déi verschidde Prestatioune vun deene
verschiddene Banke matenee vergldichen kann.
Ech mengen, dat ass och e wichtegt Argument
fir déi eenzel Consommateuren.

Ech wollt awer vldicht vun der Geleeénheet
profitéieren, Har Finanzminister, op ee Punkt
anzegoen, deen de Rapporteur och kuerz uge-
schnidden huet, deen net direkt eppes mat dé-
sem Projet ze dinn huet, deen awer fir ganz vill

Leit vu Wichtegkeet ass. Dat ass déi ganz The-
matik vun der Gratuitéit vu gewésse Prestatiou-
nen.

Ee Wuert Explikatioun. Mir liewen an engem
Zditalter, wou aus berechtegte Grénn émmer
méi Agencé vu Banken zougemaach ginn, well
och émmer méi Bierger hir Operatiounen
iwwert deen elektronesche Wee maachen. Et
kénnt awer elo derbai, datt déi Operatiounen
zu engem groussen Deel gratis sinn, warend
op dar anerer Sait déi traditionell Operatiounen
am Guichet de Bierger zu engem Deel factu-
réiert ginn.

A mir wéssen, datt et awer an eiser Gesellschaft
och nach Leit gétt, déi ebe méi Problemer
hunn, fir iwwert den Internet an iwwert den
elektronesche Wee déi Operatiounen ze maa-
chen, déi also drop ugewise sinn, an hir
Agencen ze goen. A mir wéssen och, datt mer
zum Belsplll eng ganz Diskussioun haten
iwwert d'Postagencen, déi zougemaach ginn.
An ech mengen, déi doten Thematik ass eng
ganz wichteg, well et hei ém fundamental
Rechter vun de Bierger geet. An duerfir och
vldicht en Appell un de Minister, dat dote ganz
serio ze kucken, fir datt et net zu zevill Diskre-
panze kénnt téschent deenen elektroneschen
Operatiounen an deenen, déi traditionell an de
Guichete gemaach ginn.

Dat gesot, gi mir eisen Accord zu désem Projet.

B M. Mars Di Bartolomeo, Président.- Merci
dem Hér Mosar. Ech hunn hei nach eng Kéier
den Hér Bauler stoen, md ech mengen, den
Har Bauler huet schonn den Accord vu senger
Fraktioun ginn. Dann huet den Har Fayot
d'Wuert.

B M. Franz Fayot (LSAP).- Merci, Har Pre-
sident. Och vu mir e grousse Merci un den An-
dré Bauler fir sdi gudden a komplette Rapport.
Dat erméiglecht mir et, mech kuerzzefaassen.
Mir begréissen als LSAP désen Text. Et ass en
Text, deen am Sénn ass vum Konsument vu
Bankeservicer. E verbessert souwuel d’ Transpa-
renz, wat d’Fraisen ugeet, doduerch, dass e se
verglalcht an eben déi Informatioun dlsponlbel
mécht iwwert de Website vun der CSSF.

Mir haten eng Diskussioun an der Cofibu
iwwert d'Mise en ceuvre vun deem Volet, wat
d’Komparabilitéit ugeet vun de Fraisen. An et
ass gesot ginn, dass dat géif ofhdanke vun enger
Mesure vun der Autorité bancaire européenne.
Déi soll do eng uniformiséiert Fiche schreiwen,
fir dass dat kann um europdesche Plang en
ceuvre gesat ginn. An et ass gesot ginn, dass
déi Fiche nach net prett wier, dass dat eréischt
an engem Joer géif kommen. Vldicht kann den
Har Minister dorobber agoen, ob en do weider
Informatiounen huet. Et gétt een Dokument,
en Orientatiounsdokument, wat ech fonnt
hunn, vum Mai 2015, wat do verschidde
Guidelines gétt. Ma et war natierlech flott,
wann déi Komparabilitéit do géif esou schnell
wéi méiglech kommen. Vldicht kann de Minis-
ter kuerz dorobber agoen.

Ee Volet, deen eis och immens wichteqg ass, dat
ass natierlech dee vun der finanzieller Inklu-
sioun, dass all Ménschen e Recht op e Kont
hunn. Ech mengen, zu Létzebuerg ass d’Banka-
risatioun vun de Leit immens héich. M& mir
hate géschter eng Debatt iwwert d’,working
poor”. Ech mengen, den Acces oder den Net-
accés zu engem Kont ass wierklech en extrem
penalisante Facteur an u sech schonn e Facteur
vu grousser sozialer Vulnerabilitéit, soudass een
och op deem Volet dése Projet just ka begréis-
sen.

Voila, dat gesot, bréngen ech den Accord vun
der LSAP-Fraktioun zu désem Projet.

B M. Mars Di Bartolomeo, Président.- Merci
dem Har Fayot. Madamm Loschetter, Dir hutt
d'Wuert.

B Mme Viviane Loschetter (déi gréng).-

Merci, Har President, fir d'Wuert. Och mir soen

dem Har Bauler Merci. A mir géife garen hei ei-

sen ausdréckleche Soutien €nnerstrdichen zu

désem Projet, dee mir ganz wichteg fannen. An

goflir gi mer och den Accord zu désem Projet
e loi.

B M. Mars Di Bartolomeo, Président.-
Merci. Dann huet d'Wuert den Hér David Wag-
ner.

B M. David Wagner (déi Lénk).- Merci, Har
President. Nodeems meng Virriedner de Stand-
punkt vun de Banke vertratt hunn, waert ech
emol versichen, de Standpunkt vun de Bierger
ze vertrieden. Well ech mengen, hei gi vill Saa-
chen erzielt, déi e béssen ze vill optimistesch
sinn.

(Interruption)
Dir mengt dat.

(Interruption)

Mir schwatzen eng Kéier doriwwer, wien alles
de Standpunkt vun der Finanzoligarchie hei zu
Létzebuerg vertrétt a wien net. Jo, dat embé-
téiert lech, Madamm Loschetter, ma et ass
d'Wouerecht.

B M. Franz Fayot (LSAP).- Dat ass jo eng
Zoumuddung! Wéi kénnt Dir esou eppes soen?

® M. David Wagner (déi Lénk).- Dach.

B M. Franz Fayot (LSAP).- A wouranner
hunn ech da fir d’Banke geschwat? Da sot dach
net egal wat!

(Interruption)

B M. David Wagner (déi Lénk).- Ma ech
waert dat maachen. Dir hutt déi Direktiv a mi-
nima transposéiert. Dir wésst et jo ganz genau.

(Interruption par Mme Viviane Loschetter)

Also, et ass scho gesot ginn. Et kann een et
gutt fannen oder net, ma et brauch een e
Bankkonto hei zu Létzebuerg. Et ass e Grond-
bediirfnis - et ass e puermol gesot ginn - an et
ass zemools e Grondbediirfnis fir Leit, déi u
sech relativ vulnerabel sinn an eiser Gesell-
schaft.

Et gi Lanner, déi si Virreider doranner, wat Lét-
zebuerg net ass. Zum Beispill Frankraich, well
do gétt et zénter 30 Joer den Droit aux
comptes. A wien dat Recht an Usproch hélt,
dee kann och vun der Banque de France gratis
e Konto bei senger Bank opgemaach kréien.
Déi franséisch Gesetzgebung huet dann hei
och déi europédesch Direktiv beaflosst, déi jo
notamment dat Zil verfollegt, besonnesch
vulnerabel Leit an de Bankesystem ze integréie-
ren.

Fir datt all Persoun Zougang zu engem Konto
huet, sollen d’'Memberstaten dann och d’Méi-
glechkeet vun engem Basiskonto virgesinn, dee
gratis ass oder mat Frais raisonnables. Si gesait
doriwwer eraus vir, datt d’Memberstate vulne-
rabel Gruppe kénnen definéieren, déi da be-
sonnesch avantagéis Konditioune solle kréien.
Irland, zum Beispill, huet bei senger Transposi-
tioun virgesinn, datt esou e Basiskonto déi
éischt fénnef Joer gratis ass, et sief dann, déi
Zommen, déi op de Kont iwwerwise ginn, géi-
fen iwwer e gewéssene Montant erausgoen,
dee par rapport zum nationale Mindestloun
definéiert ass.

An Eistrdich ass eng gesetzlech Grenz vun 80
Euro pro Joer festgehale ginn, wat sdamtlech
Déngschter vun esou engem Basiskonto maxi-
mal dderfe kaschten. Zousatzlech gi beson-
nesch vulnerabel Bevélkerungsgruppen defi-
néiert, fir déi d’Kaschte maximal bei 40 Euro
pro Joer leien daerfen. Dat si just e puer Beispil-
ler, fir ze weisen, datt dés Direktiv vill
Méiglechkeete bitt, fir deene sozial méi
schwaache Ménschen an déser Problematik én-
nert d’Aerm ze graifen.

A wat mécht dann dés Regierung mat déser
Direktiv? Ma si huet a Wierklechkeet, am Inte-
rét vun de Banken, de Maximum erausge-
schloen, dee méiglech war. Déi Létzebuerger
Transpositioun gesdit net vir, vulnerabel Grup-
pen ze definéieren. A se gesdit och net vir, dést
Grondrecht fir bedurfteg Ménsche gratis ze
maachen. Si iwwerhélt just den Term ,frais rai-
sonnables” an definéiert deen a minima vun
deem, wat d’Direktiv hiergétt.

Natierlech gétt et dann elo d’Méiglechkeet ze
komparéieren, wéi ee geplémmt gétt vu wat fir
enger Bank. Da soe mer emol Merci. Md dat
ass franchement nach de Minimum vun Infor-
matioun, deen ee misst kréien. An anere Wier-
der: Méi wait hatt d’'Regierung de Banken net
kénnen entgéintkommen, ouni géint dés Direk-
tiv ze verstoussen, an dat op d'Kaschte vun
deene Schwachsten an eiser Gesellschaft!

An dat ass och keen Zoufall a lait och net do-
runner, datt d'Regierung mat der Emsetzung e
ganzt Joer Retard huet an dofir keng Ziit hat,
sech Gedanken ze maachen. Et gouf gesot: Et
ass e politesche Calcul. Et ass och politesch
gewollt vun déser Regierung. Dat gesdit een
dorunner, datt déi vum Stat kontrolléiert Bank-
haiser sech schonn am Virfeld déser Linn uge-
passt hunn. Sou huet d'Post jo am Ufank vun
désem Joer hir gratis Déngschtleeschtunge ge-
strach, well se duerch dés Gesetzesannerung
gréng Luucht krut.

D’Post huet d’lescht Joer 23,5 Milliounen Euro
Gewénn gemaach, d'Spuerkeess ronn 240
Milliounen Euro. A wat hatt dat kascht, fir be-
sonnesch vulnerabele Gruppen an eiser Gesell-
schaft e Gratiszougang zu engem Basiskonto ze
erméiglechen?!

® Une voix.- Trés bien!

m www.chd.lu

B M. David Wagner (déi Lénk).- Dat heiten
ass symptomatesch fir dés Regierung, déi just
an enger Shareholderlogik denkt, déi Wirt-
schafts- a Finanzpolitik just vun uewen no énne
plangt an déi onfdeg ass, sech an d'Situatioun
vun deene Leit eranzedenken déi ganz énnen
an eiser Gesellschaft stinn.

An dofir wéerte mir selbstverstandlech géint
dés Transpositioun stémmen.

Ech wollt och nach soen, datt de Konsumente-
schutz guer net begeeschtert ass, entgéint
deem, wat gesot gétt. Et ass émmer esou wit-
zeg, well an de Rapporte vun de Gesetzesproje-
ten, do gétt esou e klenge Resumé gemaach
vun den Avisen. Ma dee ganzen Avis gétt net
émmer gesot. Ma a Wierklechkeet huet de
Konsumenteschutz zum Beispill dofir och bei
der Post ugeklappt. An ech wollt just soen: De
Konsumenteschutz, dee mécht zénter Méint
eng Campagne zu désem Sujet. Dofir waerte
mer géint dés Direktiv stémmen, nodeem:s...

(Interruption par Mme Viviane Loschetter)

Neen, et ass net némmen den Har Hoffmann,
Madamm Loschetter. Et ass de Konsumente-
schutz. Do gi Broschiire gemaach. Do si Leit,
déi do schaffen. Do si sémtlech Gewerkschaf-
ten dran. De Konsumenteschutz, dee represen-
téiert eendeiteg méi wéi Dir hei all Zesummen.

Ech soen lech Merci.
® Une voix.- Trés bien!
(Brouhaha général)

B M. Mars Di Bartolomeo, Président.- Also,
dat do ass grenzwderteg, Har Wagner. Do muss
ech mech virun d'Kolleegen hei alleguer
stellen. Mir sinn alleguer vun dem Vollek do-
bausse gewielt, a wann ech gelift - wann ech

gelift! - madssegt lech, soss muss ech lech defi-
nitiv zur Uerdnung ruffen!

(Brouhaha)

Dat gesot, huet den Har Finanzminister
d'Wuert.

Prise de position du Gouvernement

B M. Pierre Gramegna, Ministre des Fi-
nances.- Merci, Har President. Dir Dammen an
Dir Haren Deputéierten a Iéif Kolleegen aus der
Regierung, fir d'Eischt wéilt ech emol dem An-
dré Bauler villmools Merci soe fir sdi ménd-
lechen a schréftleche Bericht, deen, mengen
ﬁCh' déi wichtegst Punkten hei énnerstrach
uet.

Ech géif gare fir d’Eischt emol hei énnerstrai-
chen, wat den Har Bauler gesot huet, mé soss
vldicht net genuch énnerstrach ginn ass. Hei
mécht Europa eppes fir de Citoyen a fir de
Consommateur. Kénne mer eis doriwwer net
ee Moment freeén?

B Une voix.- Dach.
B Une autre voix.- Tres bien!

B M. Pierre Gramegna, Ministre des Fi-
nances.- A solle mer dat net dobaussen emol
erzielen? Ech weess, zu Létzebuerg hu mer
Cott sei Dank e grousse Soutien fir d’euro-
paesch Iddi bei deene meeschte vun eis alle-
guerten. Mir sollen eis doriwwer freeén a mir
sollen dat dobausse soen, dass dank Europa
mer hei eng besser Protektioun vum Consom-
mateur kréien, e besseren Zougang zu de Ser-
vice-bancairé kréien.

Dat Zweet ass: Et énnerstraicht, dass mer na-
tierlech an engem Marché unique liewen, wou
d’Gidder, d'Servicer, d’Capitauxen an d’Leit
sech frdi kénne bewegen. Eis englesch Kollee-
gen, déi jo wéllen aus der EU eraustrieden,
hunn op eemol spéit erausfonnt, wéi wiertvoll
dee Marché unique ass. A mir hunn d’ Chance,
dran ze sinn, an dank Europa ginn esou Initia-
tive wéi déi heite gestart. Dat heiten ass och
eng Initiativ, déi eng Simplification administra-
tive mat sech bréngt an déi dann all Ménsch
waert erlaben, e Kont kénnen opzemaachen.

Dés ass, mengen ech, déi allerwichtegst
Moossnam an déser Direktiv: dass all Ménsch
kann e Kont opmaachen. Natierlech muss en
déi richteg Identitéit ginn oder iwwerhaapt In-
formatioune kénne ginn, well soss fale mer an
d’Gesetzgebung géint de Blanchiment a géint
den Terrorismus, an déi priméiert natierlech
désen Droit vum Consommateur. Dat ass dat
Alleréischt.

Dat Zweet: Mir kréien hei eng gewéssen Trans-
parenz, a mir kréie vun de Banken alleguerten,
déi en concurrence eng mat dar anerer sinn,
hir  Konditiounen affichéiert, ~soudass de
Consommateur ka wielen.

An dréttens kritt de Consommateur d’'Méig-
lechkeet, liicht de Kont ze wiesselen. Dat ass
dat, wat an déser Direktiv steet. An ech freeé
mech, dass de Gros vun de Parlamentarier an
déi meeschte Parteien dat hei kénne begréis-
sen.

Ech kéim géren zum Punkt, deen den Héar Mo-
sar opgeworf huet, dass d'Gratuitéit vun de

Services bancaires eng wichteg Saach ass. o,
mir sinn all der Meenung, mengen ech, oder
de Gros vun eis ass der Meenung, dass et wich-
teg ass, dass d’Leit Acces hunn u Servicen. Op
dar anerer Sdit ass et eis och wichteg, dass eis
Banke kénnen hir Kaschten am Gréff halen. Do
muss een den néidegen Equiliber fannen. An
ech mengen, dat hu mir hei an der Direktiv ge-
maach.

An ech mengen, déi bescht Protektioun, déi de
Consommateur ka kréien, ass en fait wat fir
eng? Ma dass d’Konkurrenz spillt. An do-
duerch, dass mer elo Transparenz kréien, dass
mer e Site Internet kréien, dee vun der CSSF
gemaach gétt, doduerch, dass d'Konditioune
vun den Ouverturé vun de Konten an d’Kasch-
ten affichéiert ginn, ma da spillt d’Konkurrenz!
An da kann ee sech erwaarden, dass de
Consommateur sech kann déi beschten Offer
eraussichen.

Zur Fro vum Har Fayot: Effektiv ass dat eng
ganz Prozedur, déi amgaangen ass. Mir hunn
och am Laf vun désem Mount der EU-Kommis-
sioun geschriwwen, mat deenen Elementer, déi
mir dann wéllen an eise Réglement grand-du-
cal schreiwen. Dat hu mer op Bréissel ge-
schéckt. A mir ginn dovunner aus, dass d’Kom-
missioun eis an all deenen anere Lanner bis
September eng Antwert wdert ginn. An da
kénne mer de Réglement grand-ducal komplet-
téieren.

An dann zur Fro, déi déi Lénk gestallt hunn.
Ech mengen, hei gétt wierklech onnétz ver-
sicht, eng Polemik ze maachen. Ech kann all
Ménsch roden, emol d’Service-bancairen zu
Létzebuerg ze vergldiche mat all deenen, déi
ech an all aneren européesche Staten erlieft
hunn. Ech hunn nach kee Land gesinn, wou de
Service bancaire besser ass wéi zu Létzebuerg.

B Une voix.- Trés bien!

B M. Pierre Gramegna, Ministre des Fi-
nances.- An elo hinzegoen an ze maachen, wéi
wa mir hei, mat déser Direktiv, elo eppes falsch
géife maachen, schéngt mer wierklech déi
falsch Debatt ze sinn. Ech hu virdru gesot: Mir
gleewen un d’Konkurrenz. D’Konkurrenz ass
dat, wat d’Prdisser no énne bréngt. Et ass dat,
wat Effikassitéit bréngt fir de Consommateur,
an dat garantéiere mer mat déser Direktiv. An
ech mengen, mir brauchen eis wierklech net ze
schumme fir dee Service, dee mir hei am
Bankesecteur hunn.

Ech soen lech Merci.
B Plusieurs voix.- Trés bien!

B M. Mars Di Bartolomeo, Président.- Merci
och dem Har Finanzminister.

Mir géifen dann zur Ofstémmung iwwert de
Projet de loi 7103 iwwergoen.

Vote sur I'ensemble du projet de loi 7103 et
dispense du second vote constitutionnel

An d'Ofstémmung fankt direkt un. Fir d'Eischt
déi perséinlech Stémmen. Dann d’Procuratiou-
nen.

D’Ofstémmung ass eriwwer: 58-mol Jo, 2-mol
Neen. Domat ass de Projet adoptéiert.

Ont voté oui: Mmes Diane Adehm, Sylvie
Andrich-Duval, Nancy Arendt, MM. Emile Eicher,
Félix Eischen, Léon Gloden, Jean-Marie Halsdorf,
Mmes Martine Hansen, Francoise Hetto-Gaasch,
MM. Aly Kaes, Marc Lies, Mme Martine Mergen
(par Mme Nancy Arendt), M. Paul-Henri Meyers,
Mme Octavie Modert, MM. Laurent Mosar, Marcel
Oberweis, Gilles Roth, Marco Schank, Marc
Spautz, Serge Wilmes, Claude Wiseler, Michel
Wolter (par M. Laurent Mosar) et Laurent Zeimet;

MM. Marc Angel, Frank Arndt, Alex Bodry, Mmes
Taina Bofferding, Tess Burton, M. Yves Cruchten
(par Mme Cécile Hemmen), Mme Claudia
Dall’Agnol (par M. Roger Negri), MM. Mars Di
Bartolomeo, Georges Engel (par M. Alex Bodry),
Franz Fayot, Claude Haagen, Mme Cécile Hem-
men et M. Roger Negri;

MM. André Bauler, Gilles Baum, Mme Simone
Beissel, M. Eugéne Berger, Mme Anne Brasseur
(par M. André Bauler), M. Lex Delles, Mme Joélle
Elvinger, MM. Gusty Graas, Max Hahn, Alexander
Krieps, Claude Lamberty, Edy Mertens et Mme
Lydie Polfer (par M. Lex Delles);

MM. Claude Adam, Gérard Anzia, Henri Kox,
Mmes Josée Lorsché, Viviane Loschetter et M.
Roberto Traversini (par M. Henri Kox);

MM. Gast Gibéryen, Fernand Kartheiser et Roy
Reding.

Ont voté non: MM. Marc Baum et David Wagner.

Ass d'Chamber bereet, d’'Dispens vum zweete
Vott ze froen?

(Assentiment)
Merci. Dann ass dat esou decidéiert.

A mir géifen zum nachste Projet iwwergoen.
Dat ass de Projet 6887, eng Ofannerung vum
Code de procédure pénale. Och hei si mer

beim Basismodell. An d’Wuert huet d’Rappor-
trice vum Projet, d'Madamm Simone Beissel.

6. 6887 - Projet de loi portant
modification de l'article 3 du Code
de procédure pénale

Rapport de la Commission juridique

B Mme Simone Beissel (DP), rapportrice.-
Merci, Hér President. Léif Kolleeginnen a Kol-
leegen, et geet drém, hei den Artikel 3 Ali-
nea 6, am Ufank stoung am Projet nach: vum
Code d'instruction criminelle, Dir wésst, entre-
temps nenne mer e Code de procédure pénale,
émzednneren.

Fir d’Eischt emol zur Prozedur. De Projet de loi
ass de 7. Oktober 2015 am Numm vun der Re-
gierung an der Chamber deposéiert ginn. Den
3. Mee 2016 ass e vum Statsrot aviseiert ginn.
Den 1. Méerz 2017 krute mer en an der Kom-
missioun prasentéiert an do hu mer no Diskus-
siounen decidéiert, dass mer den Text, op Pro-
positioun vum Statsrot an och op Propositioun
vun engem Text vun der Madame la Procureur
générale d'Etat, géifen émanneren. An den
Text, dee mer dunn zréckbehalen hunn, dat ass
deen opgrond vun deene verschiddenen
Avisen.

Sou wiit zur Prozedur. Elo zum Fong. Ech muss
mech bei lech entschéllegen, et ass eng extrem
komplizéiert juristesch Matiére, an ech versi-
chen, lech dat elo esou einfach wéi méiglech
ze exp||ze|eren ma et ass vill Juristerei an Ter-
men dran, déi net gutt op Létzebuergesch
ginn. Also ém wat geet et?

Zénter ganz laange Joren, ech géif mengen op
d’mannst 150 Joer hei zu Létzebuerg, hate mer
de System vun der Unicité de la faute pénale et
civile. Dat heescht op Létzebuergesch gesot,
dass een zum Beispill, wann een en Affer war
an et hat een e Schued, dann hat een némmen
eng Méiglechkeet, fir Schuedenersaz ze kréien,
wann den Tdter um Penal bestrooft ginn ass.
Dat hat u sech eng bestémmte Logik. Dat huet
zesummegehalen. Dat ass iwwer ganz laang
Jore vun der Létzebuerger Jurisprudenz, dat
heescht d'Kompilatioun vun den Uerteeler,
esou entstanen an ugewannt ginn, well et an
enger Logik vum System war. M@ ganz oft,
wann den Tater um Penal fraigesprach ginn
ass, hat dann d’Affer keng Méiglechkeet, um
Zivill Schued ze kréien.

Bon, dat war eng Logik, well Dir wésst, mir
sinn am franséischen inquisitoresche System
dee geméscht ass mam belsche System, wat
dee ganze Systeme répressif ass. Et ass och
eréischt virun 30 Joer, wou dat ugefaangen
huet, dass vill méi Waert op d’Affer an deenen
hire Schutz geluecht ginn ass. Ganz laang Jore
virdru war émmer den Esprit sanctionnateur
am Droit pénal, dee gezielt huet. Et ass drém
gaangen, fir den Tater ze bestrofen, an dann
eng ganz Kategorle hannendru koumen erém
eng Kéier d'Affer.

Bon, et war esou - elo gétt et ganz technesch,
a wéi gesot, ech entschéllege mech -, virdrun
hate mer u sech d'Artikele 418 a 420 bis 422
(veuillez lire: Artikele 418 bis 420) vum Code
pénal, déi Coups et blessures involontaires be-
treffen, dat heescht Infraktiounen, déi een on-
bewosst an ongeplangt mecht déi awer
Schued maachen. En typescht Beispill, wat Der
alleguerte kennt, ass, wann een, bon, wéi ge-
sot, eng kleng am Biz huet oder ze schnell
rennt an et verursaacht een en Autosaccident
an da kritt en anere Ménsch Schued oder et
gétt Materialschued, Autoe %i getéitscht; dat
sinn u sech typesch Coups et blessures involon-
taires, déi net geplangt sinn, net bewosst,
sciemment ausgeféiert ginn, dat ass de Coté
pénal.

Derniewent hutt Der de Basisartikel vum Code
civil, deen ebe sait 1804 d’Basis vun der Res-
ponsabilité civile ass, dat ass dee berliimten
1382, dee mer alleguerte Iéieren, wa mer Droit
maachen. An déi zwee sinn op een Niveau ge-
sat ginn an déi hunn zesummegehaangen, fir
ze soen, wéi gesot: ,le criminel tient le civil en
état”, a wann naischt um Penal duerchgaangen
ass, dann hat d’Affer um Zivill absolutt keng
Chance.

Déi Theorie vun der Unicité de fautes pénales
(veuillez lire: et civiles) - wéi gesot, dat war e
sakrosankte Prinzip an eisem Rechtssystem,
well en eben och vun all de Geriichter opge-
baut a verfeinert ginn ass - huet dobausse fir
Kritik gesuergt. Well awer e ganze Koup Fall
Grenzfall sinn, wou - Der wésst: Am Penal ass
et och eng Saach vun der Beweislaascht - de
Parquet, dat heescht de Statsanwalt, den
Anwalt vum Stat, u sech jo ukloe muss, fir eben
den Tater ze |wwerfe|eren an deemno wéi
dann d'Situatioun ass, ass dat net méiglech an
da kénnt d'Affer zu naischt. D’Affer stécht sech
de Fanger an de Mond an et kritt naischt.

Mat deem heite Projet maache mer elo e radi-
kale Paradigmewiessel. Mir komme vun enger



